დანართი N...
შრომითი მიგრაციის დეპარტამენტის დებულება

მუხლი 1. ზოგადი დებულებანი

1. ეს დებულება განსაზღვრავს საქართველოს შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) შრომისა და დასაქმების პოლიტიკის დეპარტამენტის (შემდგომში – დეპარტამენტი) სამართლებრივ სტატუსს, სტრუქტურას, უფლებამოსილებას, ანგარიშვალდებულებას და აწესრიგებს მის საქმიანობასთან დაკავშირებულ სხვა საკითხებს.
2. დეპარტამენტი წარმოადგენს სამინისტროს სტრუქტურულ ქვედანაყოფს, რომელიც თავის საქმიანობაში ხელმძღვანელობს საქართველოს კონსტიტუციით, საერთაშორისო ხელშეკრულებებით, საქართველოს ორგანული კანონებით, საქართველოს კანონებით, საქართველოს პრეზიდენტის, საქართველოს შრომის, ჯანმრთელობისა და სოციალური დაცვის მინისტრის (შემდგომში – მინისტრი) სამართლებრივი აქტებით, სამინისტროს დებულებით, წინამდებარე დებულებით და სხვა საკანონმდებლო და კანონქვემდებარე ნორმატიული აქტებით.
3. დეპარტამენტი ანგარიშვალდებულია მინისტრისა და კურატორი მინისტრის მოადგილის წინაშე, რომელიც ახორციელებს მასზე სამსახურებრივ ზედამხედველობას კანონმდებლობით დადგენილი წესით.

მუხლი 2. დეპარტამენტის კომპეტენცია
დეპარტამენტის კომპეტენციაა:

ა) საერთაშორისო შრომითი მიგრაციის სახელმწიფო რეგულირების სრულყოფის წინადადებების შემუშავება; შესაბამისი ნორმატიული აქტების პროექტების მომზადება;

ბ)	საქართველოს მოქალაქეების საზღვარგარეთ დროებითი კანონიერი დასაქმების შესაძლებლობების იდენტიფიკაცია და ამ სფეროში სახელმწიფოთაშორისი თანამშრომლობის განვითარების შესახებ წინადადებების შემუშავება;

გ) დროებითი შრომითი მიგრაციის სფეროში სახელმწიფოთაშორისი თანამშრომლობის შეთანხმების პროექტების მომზადება;
დ) დროებითი (ცირკულარული) შრომითი მიგრაციის სფეროში საერთაშორისო ხელშეკრულებებით განსაზღვრული ფუნქციების შესრულება;
ე) დროებითი (ცირკულარული) შრომითი მიგრაციის სფეროში საერთაშორისო ხელშეკრულებების განხორციელების მონიტორინგის პროცესში მონაწილეობა;
ვ) დროებითი (ცირკულარული) შრომითი მიგრაციის სფეროში დადებულ საერთაშორისო ხელშეკრულებებში ცვლილებებისა და დამატებების შეტანის საჭიროების განსაზღვრა და შესაბამისი წინადადებების მომზადება;
ზ) საზღვარგარეთ დასაქმების შესაძლებლობებისა და პროცედურების შესახებ პოტენციური შრომითი მიგრანტების ინფორმირებისათვის საჭირო მასალების მომზადება;  პოტენციური შრომითი მიგრანტების ინფორმირების სფეროში სამინისტროს სისტემის ერთეულების საქმიანობის კოორდინაცია და მონიტორინგი;
თ) საზღვარგარეთ დასაქმების მსურველი სამუშაოს მაძიებლებისა და შრომითი მიგრანტების რეგისტრაციისა და შესაბამის მონაცემთა ბაზის შესაქმნელად და განსავითარებლად წინადადებების  მომზადება;  ამ სფეროში სამინისტროს სისტემის ერთეულების საქმიანობის კოორდინაცია და მონიტორინგი; 
ი) უცხოელი დამსაქმებლის მოთხოვნების შესაბამისად კანდიდატების შერჩევის კრიტერიუმებისა და პროცდურების განსაზღვრა; ამ სფეროში სამინისტროს სისტემის ერთეულების საქმიანობის კოორდინაცია და მონიტორინგი;
კ) შრომითი მიგრანტების გამგზავრებისწინა ორიენტაციის ტრენინგებისთვის შესაბამისი საინფორმაციო და მეთოდური მასალების განვითარება (პარტნიორი ქვეყნების მიხედვით), ტრენერების მომზადებისა და ტრენინგების ორგანიზების კოორდინაცია;
ლ) საქართველოს მოქალაქეების საზღვარგარეთ დროებითი კანონიერი დასაქმების ორგანიზების მიზნით პროფილურ სახელმწიფო უწყებებთან, დიპლომატიურ წარმომადგენლობებთან, საერთაშორისო ორგანიზაციებთან, დამსაქმებლებთან და დასაქმების კერძო სააგენტოებთან თანამშრომლობა;
მ) საქართველოში შრომითი იმიგრაციის რეგულირების შესახებ წინადადებების მომზადება, დასაქმებული იმიგრანტების აღრიცხვისა და მონაცემთა ბაზის შექმნა/განვითარების წინადადებების მომზადება;
ნ) შრომითი მიგრაციის რისკების შესახებ ინფორმაციის მოპოვება, ანალიზი და მათი შემცირების წინადადებების შემუშავება; შესაბამისი ანგარიშების მომზადება.
ო) დროებითი და ცირკულარული შრომითი მიგრაციის პროგრამებში მონაწილე, საქართველოში დაბრუნებული  მიგრანტების რეინტეგრაციის ხელშეწყობა;
პ) საქართველოში ფუნქციონირებადი, საზღვარგარეთ დასაქმების ხელშემწყობი კერძო სააგენტოების სახელმწიფო რეესტრის წარმოება;
ჟ) საქართველოში ფუნქციონირებადი, საზღვარგარეთ დასაქმების ხელშემწყობი, სააგენტოებისა და კერძო პირების საქმიანობის შესახებ წარმოდგენილი ანგარიშების ანალიზი და შეფასება; მათთან თანამშრომლობის სრულყოფის წინადადებების მომზადება;
რ) შრომითი მიგრაციის სფეროში სახელმწიფო სტრატეგიებისა და სამოქმედო გეგმების შემუშავებაში მონაწილეობა;
ს) შრომითი მიგრაციის სფეროში სავალდებულოდ აღიარებული საერთაშორისო კონვენციების, რეკომენდაციების, შეთანხმებების შესრულების თაობაზე პერიოდული ანგარიშების მომზადება;
ტ) მოქმედი კანონმდებლობით დადგენილ ფარგლებში, დაკისრებული ფუნქციებისა და ამოცანების შესრულების მიზნით, სხვა უფლებამოსილებების განხორციელება.

მუხლი 3. დეპარტამენტის სტრუქტურა
დეპარტამენტის სტრუქტურული ქვედანაყოფებია:
ა) შრომითი მიგრაციის რეგულირებისა და მონიტორინგის სამმართველო;
ბ) შრომითი მიგრაციის სფეროში საერთაშორისო ურთიერთობების სამმართველო; 
გ) შრომითი მიგრაციის ანალიზის სამმართველო.



[bookmark: _Hlk11850080]მუხლი 4. შრომითი მიგრაციის რეგულირებისა და მონიტორინგის სამმართველო

შრომითი მიგრაციის რეგულირებისა და მონიტორინგის სამმართველოს კომპეტენციაა:

ა) შრომითი მიგრაციის რეგულირების სამართლებრივი ბაზისა და საერთაშორისო პრაქტიკის ანალიზი და საჭიროებისამებრ, შრომითი მიგრაციის სფეროში სახელმწიფო პოლიტიკისა და კანონმდებლობის სრულყოფის წინადადებების შემუშავება; შესაბამისი ნორმატიული აქტების პროექტების მომზადება;
ბ)  პოტენციური შრომითი მიგრანტების ინფორმირების მიზნით სამინისტროს სისტემის ერთეულებისა და სხვა თემატური სახელმწიფო უწყებების საქმიანობის კოორდინაცია და მონიტორინგი;
გ) უცხოელი დამსაქმებლის მოთხოვნების შესაბამისად კანდიდატების შერჩევის კრიტერიუმებისა და პროცდურების განსაზღვრა; ამ სფეროში სამინისტროს სისტემის ერთეულების საქმიანობის კოორდინაცია და მონიტორინგი;
დ) შრომითი მიგრანტების გამგზავრებისწინა ორიენტაციის ტრენინგებისთვის ტრენერების მომზადებისა და ტრენინგების ორგანიზების კოორდინაცია;
დ) საქართველოს მოქალაქეების საზღვარგარეთ დროებითი კანონიერი დასაქმების ორგანიზების მიზნით დასაქმების კერძო სააგენტოებთან თანამშრომლობის წინადადებების მომზადება და  თანამშრომლობის ორგანიზება;

ვ) დროებითი და ცირკულარული შრომითი მიგრაციის პროგრამებში მონაწილე, საქართველოში დაბრუნებული  მიგრანტების  ადგილობრივ შრომის ბაზარზე დასაქმების ხელშეწყობის მიზნით წინადადებების შემუშავება;
ზ) საქართველოში შრომითი იმიგრაციის რეგულირების შესახებ წინადადებების მომზადება; 
თ) სახელმწიფო პროგრამების ფარგლებში საზღვარგარეთ დროებით ლეგალურად დასაქმების ხელშეწყობის სქემების იმპლემენტაციის კოორდინაცია და მონიტორინგი;
ი) კომპეტენციის შესაბამისად, დეპარტამენტის ხელმძღვანელობის დავალებების შესრულება; 
კ) კანონმდებლობით განსაზღვრული სხვა უფლებამოსილებების განხორციელება.

მუხლი 5. შრომითი მიგრაციის სფეროში საერთაშორისო  ურთიერთობების სამმართველო
შრომითი მიგრაციის სფეროში საერთაშორისო ცირკულარული მიგრაციის ურთიერთობების სამმართველოს კომპეტენციაა:
ა) საქართველოს მოქალაქეების საზღვარგარეთ დროებითი კანონიერი დასაქმების შესაძლებლობების იდენტიფიკაცია და ამ სფეროში სახელმწიფოთაშორისი თანამშრომლობის განვითარების შესახებ წინადადებების მომზადება;
ბ) პოტენციურ პარტნიორ სახელმწიფოებთან ცირკულარული მიგრაციის სფეროში თანამშრომლობის მიზნით შესაბამისი კონსულტაციების წარმოება;
გ) დროებითი (ცირკულარული) შრომითი მიგრაციის სფეროში სახელმწიფოთაშორისი თანამშრომლობის შეთანხმებებისა და ხელშეკრულებების პროექტების მომზადება/მომზადებაში მონაწილეობა; 
დ) დროებითი შრომითი მიგრაციის სფეროში სახელმწიფოთაშორისი თანამშრმლობის სქემების იმლემენტაციის მექანიზმის ჩამოსაყალიბებლად წინადადებების მომზადება;
ე) დროებითი (ცირკულარული) შრომითი მიგრაციის სფეროში საერთაშორისო ხელშეკრულებებით განსაზღვრული ფუნქციების შესრულება;
ვ) დროებითი (ცირკულარული) შრომითი მიგრაციის სფეროში დადებულ საერთაშორისო ხელშეკრულებებში ცვლილებებისა და დამატებების შეტანის საჭიროების განსაზღვრა და შესაბამისი წინადადებების მომზადება;
ზ) საზღვარგარეთ დასაქმების შესაძლებლობებისა და პროცედურების შესახებ პოტენციური შრომითი მიგრანტების ინფორმირებისათვის საჭირო მასალების მომზადება/განვითარება;
თ) დროებითი შრომითი მიგრაციის სფეროში პოტენციური პარტნიორი ქვეყნების ადგილობრივ შრომის ბაზარზე უცხოურ სამუშაო ძალაზე მოთხოვნის შესახებ ინფორმაციის მოძიება და ანალიზი;
ი) საჭიროების შემთხვევაში, შრომითი მიგრანტების საზღვარგარეთ გამგზავრების ორგანიზებაში დახმარება;
კ) სახელმწიფო პროგრამის ფარგლებში საზღვარგარეთ დასაქმებული საქართველოს მოქალაქეების შრომისა და ცხოვრების პირობების მონიტორინგის მიზნით მიმღები ქვეყნის პროფილურ სახელმწიფო უწყებებთან თანამშრომლობა;
ლ) შრომითი მიგრაციის სფეროში სავალდებულოდ აღიარებული საერთაშორისო კონვენციების, რეკომენდაციების, შეთანხმებების შესრულების მონიტორინგი. სახელმწიფოს მხრიდან აღებულ ვალდებულებათა შესრულების თაობაზე პერიოდული ანგარიშების მომზადება/წარდგენა;
მ) კომპეტენციის შესაბამისად, დეპარტამენტის ხელმძღვანელობის დავალებების შესრულება; 
ნ) კანონმდებლობით განსაზღვრული სხვა უფლებამოსილებების განხორციელება.


მუხლი 6. შრომითი მიგრაციის ანალიზის სამმართველო
შრომითი მიგრაციის ანალიზის სამმართველოს კომპეტენციაა:
[bookmark: _GoBack]ა) საზღვარგარეთ დასაქმების მსურველი სამუშაოს მაძიებლებისა და შრომითი მიგრანტების აღრიცხვის სისტემისა და მონაცემთა კომპიუტერული ბაზის  შესაქმნელად და განსავითარებლად  წინადადებების შემუშავება;  ამ სფეროში სამინისტროს სისტემის ერთეულების საქმიანობის კოორდინაცია და მონიტორინგი;  სააგენტოს მიერ მოწოდებული ანგარიშის ანალიზი და შეფასება; 
ბ) საქართველოში ფუნქციონირებადი, საზღვარგარეთ დასაქმების ხელშემწყობი კერძო სააგენტოების სახელმწიფო რეესტრის წარმოება,  მათი საქმიანობის შესახებ ანგარიშების მიღება, სისტემატიზაცია და ანალიზი; შესაბამისი წინადადებებისა და რეკომენდაციების მომზადება; 
გ) საქართველოში დასაქმებული იმიგრანტების აღრიცხვისა და მონაცემთა კომპიუტერული ბაზის შექმნა/განვითარების მიზნით წინადადებების შემუშავება, სააგენტოს მიერ მოწოდებული სტატისტიკური ინფორმაციის ანალიზი და შეფასება;
დ) შრომითი მიგრაციის რისკების შესახებ ინფორმაციის მოპოვება, ანალიზი და მათი შემცირების წინადადებების შემუშავება; შესაბამისი ანგარიშების მომზადება.
ე) შრომითი მიგრაციის სფეროში სახელმწიფო სტრატეგიებისა და სამოქმედო გეგმების შემუშავებაში მონაწილეობა;
ვ) შრომითი მიგრაციის სფეროში სავალდებულოდ აღიარებული საერთაშორისო კონვენციების, რეკომენდაციების, შეთანხმებების შესრულების თაობაზე პერიოდული ანგარიშების მომზადება;
ზ) კომპეტენციის შესაბამისად, დეპარტამენტის ხელმძღვანელობის დავალებების შესრულება; 
თ) კანონმდებლობით განსაზღვრული სხვა უფლებამოსილებების განხორციელება.


მუხლი 7. დეპარტამენტის ხელმძღვანელობა 
1. დეპარტამენტს ხელმძღვანელობს დეპარტამენტის უფროსი.
2. დეპარტამენტის უფროსს შეიძლება ჰყავდეს მოადგილე (მოადგილეები), რომელთა თანამდებობაზე დანიშვნა ხორციელდება მოქმედი კანონმდებლობის საფუძველზე.
3. დეპარტამენტის უფროსს კანონმდებლობით დადგენილი წესით თანამდებობაზე ნიშნავს და თანამდებობიდან ათავისუფლებს მინისტრი.
4. დეპარტამენტის უფროსი ანგარიშვალდებულია მინისტრის და/ან კურატორი მინისტრის მოადგილის წინაშე.
5. დეპარტამენტის უფროსის დროებით არყოფნის ან მის მიერ უფლებამოსილების განხორციელების შეუძლებლობის შემთხვევაში, დეპარტამენტის უფროსის მოვალეობას დროებით შეიძლება ასრულებდეს მინისტრის ბრძანებით განსაზღვრული შესაბამისი თანამშრომელი. 
6. დეპარტამენტის უფროსი თავისი კომპეტენციის ფარგლებში:
ა) ხელმძღვანელობს და წარმართავს დეპარტამენტის საქმიანობას;
ბ) წარმოადგენს დეპარტამენტს დაკისრებული უფლება-მოვალეობების განხორციელებისას და პასუხისმგებელია მასზე დაკისრებული ფუნქციებისა და ამოცანების შესრულებაზე;
გ) ანაწილებს მოვალეობებს დეპარტამენტის მოსამსახურეებს შორის და აძლევს მათ მითითებებს;
დ) ახორციელებს კონტროლს დეპარტამენტის მოსამსახურეების მიერ სამსახურებრივი მოვალეობის შესრულებაზე და დისციპლინის დაცვაზე;
ე) ხელს აწერს ან ვიზას ადებს დეპარტამენტში მომზადებულ ან სხვა დეპარტამენტის მიერ შემუშავებულ, სოციალურ სფეროს მიკუთვნებულ დოკუმენტებს;
ვ) კურატორ ხელმძღვანელს წარუდგენს პერიოდულ (კვარტალურ და წლიურ) ანგარიშს დეპარტამენტის მიერ გაწეული საქმიანობის შესახებ;
ზ) ორგანიზებას უკეთებს ამ დებულებით დეპარტამენტისათვის დაკისრებული ფუნქციების შესრულებას, რისთვისაც წარუდგენს მინისტრს და/ან კურატორ მინისტრის მოადგილეს წინადადებებს ცალკეული საკითხების მოწესრიგების და გადაწყვეტის თვალსაზრისით;
თ) წარუდგენს მინისტრს და/ან კურატორ მინისტრის მოადგილეს წინადადებებს დეპარტამენტის შტატების, მუშაობის ორგანიზაციის, მოსამსახურეების წახალისების, დისციპლინური პასუხისმგებლობის დაკისრების შესახებ;
ი) შუამდგომლობს იმ სახსრების, მოწყობილობებისა და ინვენტარის გამოყოფაზე, რაც აუცილებელია დეპარტამენტის წინაშე მდგარი ფუნქციებისა და ამოცანების შესასრულებლად;
კ) კომპეტენციის ფარგლებში ამზადებს დასკვნებს დეპარტამენტის სახელით;
ლ) პერიოდულად ისმენს ანგარიშს დეპარტამენტის მოსამსახურეების მიერ გაწეული მუშაობის შესახებ;
მ) შუამდგომლობს სამინისტროს ხელმძღვანელობის წინაშე დეპარტამენტის მოსამსახურეთა კვალიფიკაციის ამაღლებისა და გადამზადების თაობაზე;
ნ) ახორციელებს სხვა უფლებამოსილებებს.

მუხლი 8. დეპარტამენტის სამმართველოს უფროსი
1. სამმართველოს ხელმძღვანელობს სამმართველოს უფროსი, რომელსაც თანამდებობაზე ნიშნავს და თანამდებობიდან ათავისუფლებს მინისტრი. სამმართველოს უფროსი ანგარიშვალდებულია დეპარტამენტის უფროსის წინაშე.
2. სამმართველოს უფროსი თავისი კომპეტენციის ფარგლებში:
ა) წარმართავს სამმართველოს საქმიანობას;
ბ) ანაწილებს სამმართველოში შემოსულ მასალებს სამმართველოს საჯარო მოსამსახურეებს შორის;
გ) იღებს გადაწყვეტილებებს მასზე დაწერილ დოკუმენტაციაზე ან/და ანაწილებს მათ სამმართველოს თანამშრომლებს შორის;
დ) ახორციელებს ზედამხედველობას და პასუხისმგებელია სამმართველოს მოსამსახურეთა მიერ სამსახურებრივი მოვალეობების შესრულებაზე;
ე) დეპარტამენტის უფროსს, პერიოდულად წარუდგენს ანგარიშს სამმართველოს მიერ გაწეული საქმიანობის თაობაზე;
ვ) ხელს აწერს ან ვიზას ადებს სამმართველოში მომზადებულ დოკუმენტებს;
ზ) ასრულებს დეპარტამენტის უფროსის, კურატორი მინისტრის მოადგილის, მინისტრის, მითითებებსა და დავალებებს, ასევე კანონმდებლობით განსაზღვრულ სხვა ფუნქციებს.

მუხლი 9. დეპარტამენტის სხვა საჯარო მოსამსახურეები 
1. დეპარტამენტის სხვა მოსამსახურეებს კანონმდებლობით დადგენილი წესით თანამდებობაზე ნიშნავს და თანამდებობიდან ათავისუფლებს მინისტრი.
2. დეპარტამენტის სხვა საჯარო მოსამსახურეები:
ა) ასრულებენ სამმართველოს უფროსის და დეპარტამენტის უფროსის დავალებებს;
ბ) პასუხისმგებლები არიან მათ მიერ შესრულებულ სამუშაოზე;
გ) პასუხისმგებლები არიან მათთვის განაწილებული დოკუმენტაციისა და მატერიალური საშუალებების დაცვა-შენახვაზე;
დ) ხელს უწყობენ დეპარტამენტში დაგეგმილი ღონისძიებების გატარებას;
ე) იხილავენ დეპარტამენტში შემოსულ დოკუმენტაციას და ინფორმაციას;
ვ) ამზადებენ და სამმართველოს უფროსს წარუდგენენ წინადადებებს ჩასატარებელი სამუშაოების შესახებ;
ზ) პერიოდულად სამმართველოს/დეპარტამენტის უფროსს წარუდგენენ ანგარიშს გაწეული მუშაობის შესახებ;
თ) ახორციელებენ სხვა უფლებამოსილებებს.
3. დეპარტამენტის საჯარო მოსამსახურეთა უფლებები და მოვალეობები შეიძლება განისაზღვროს მინისტრის მიერ დამტკიცებული თანამდებობრივი ინსტრუქციებით.







